
BOLALARDA AXLOQIY 
QADRIYATLARNI 
SHAKLLANTIRISH 
JARAYONINING MILLIY VA 
UMUMINSONIY TAMOYILLARI

 

Abdumutalipova Gulshodaxon Nurbek qizi
Andijon davlat pedagogika instituti
Maktabgacha ta’lim kafedrasi mustaqil tadqiqotchisi

Annotatsiya: Ushbu maqolada bolalarda axloqiy qadriyatlarni shakllantirish jarayonida milliy va umuminsoniy tamoyillar 
uyg‘unligining ahamiyati yoritilgan. Milliy qadriyatlar orqali shaxsda o‘zlikni anglash, Vatanga sadoqat, ma’naviy barkamol
lik va halollik tuyg‘ularini shakllantirishning pedagogik asoslari tahlil qilinadi. Shuningdek, umuminsoniy qadriyatlarning 
bolalarda insonparvarlik, adolat, bag‘rikenglik va mas’uliyatni rivojlantirishdagi o‘rni ko‘rsatib o‘tilgan.

Kalit so‘zlar: axloqiy qadriyat, milliy tarbiya, umuminsoniy tamoyil, ma’naviyat, oila, pedagogika, shaxs tarbiyasi.
Abstract: This article explores the importance of integrating national and universal principles in the process of devel-
oping moral values among children. The pedagogical foundations of fostering self-identity, patriotism, spiritual maturity, 
and honesty are analyzed. The article also highlights the role of universal human values in cultivating humanism, justice, 
tolerance, and responsibility in the younger generation.

Key words: moral values, national education, universal principles, spirituality, family, pedagogy, personality development.
Аннотация: В данной статье раскрывается значение гармоничного сочетания национальных и общечеловеческих 
принципов в процессе формирования нравственных ценностей у детей. Анализируются педагогические основы 
воспитания таких качеств, как осознание собственной идентичности, преданность Родине, духовная зрелость и 
честность. Также рассматривается роль общечеловеческих ценностей в развитии гуманизма, справедливости, 
толерантности и ответственности у подрастающего поколения.

Ключевые слова: нравственные ценности, национальное воспитание, общечеловеческие принципы, духовность, 
семья, педагогика, воспитание личности.

KIRISH
Bugungi globallashuv jarayonida yosh avlod tarbiyasi, ayniqsa, axloqiy qadriyatlarni shakllantirish masa

lasi dolzarb ahamiyat kasb etmoqda. Axloqiy qadriyatlar shaxsning ichki dunyosini boyitadi, uning jamiyatdagi 
xulq-atvori va munosabatlarini belgilaydi. Shu bois, bolalarda axloqiy qadriyatlarni shakllantirishda milliy va 
umuminsoniy tamoyillarning uyg‘unligi muhim pedagogik vazifa sanaladi. O‘zbekiston Respublikasida qabul 
qilingan “Ma’naviy-ma’rifiy ishlar konsepsiyasi”, “Yoshlar siyosati to‘g‘risida”gi qonun hamda “Ta’lim to‘g‘risi-
da”gi qonun1larda yoshlarning ma’naviy-axloqiy barkamolligini ta’minlash, milliy qadriyatlar asosida tarbiyalash 
davlat siyosati darajasiga ko‘tarilgan.

MAVZUGA OID ADABIYOTLAR SHARHI
Bolalarda axloqiy qadriyatlarni shakllantirish masalasi har doim pedagogika, psixologiya va falsafa fanlari

ning markazida bo‘lgan. Xorijiy olimlardan L. Kohlberg (1984) o‘zining “Moral Stages of Development” asarida 
axloqiy ong bosqichlarini bosqichma-bosqich rivojlanuvchi tizim sifatida tavsiflab, bolalarda axloqiy qaror qabul 
qilishni ijtimoiy muhit bilan bevosita bog‘laydi [1]. J. Piaget esa “The Moral Judgment of the Child” (1932) asarida 
axloqiy tafakkurning intellektual rivojlanish bilan chambarchas bog‘liqligini asoslab bergan [2]. Shuningdek, 
V. Frankl (1969) axloqiy qadriyatlarni inson hayotining ma’naviy poydevori deb biladi va ularni “insonning ichki 
erkinligi va mas’uliyat hissining ifodasi” sifatida talqin etadi [3]. Mahalliy tadqiqotlarda ham bu masala keng 
yoritilgan. A. Avloniy o‘zining “Turkiy guliston yoxud axloq” (1913) asarida “axloq insonni inson qiluvchi eng 
muhim fazilatdir” deb ta’kidlab, yosh avlod tarbiyasida milliy axloqiy qadriyatlarning o‘rnini alohida ko‘rsatadi [4]. 

1	  https://lex.uz/ru/docs/-5013007?ONDATE2=06.02.2025&action=compare 

M. Yusupov (2019) bolalarda ijtimoiy mas’uliyat va axloqiy ongni shakllantirishda oila, maktab va jamoaning 
o‘zaro hamkorligini muhim omil sifatida qayd etgan [5]. G. Qodirova (2021) esa axloqiy tarbiya jarayonini “milliy 
qadriyatlar va umuminsoniy prinsiplar uyg‘unligiga asoslangan kompleks tizim” deb baholaydi [6]. Shu nuqtayi 
nazardan, xorijiy va mahalliy adabiyotlarda umumiy g‘oya shundaki, bolalarda axloqiy qadriyatlar shakllanishi 
nafaqat nazariy tushunchalarga, balki ijtimoiy-madaniy tajriba, oila, ta’lim muassasasi va milliy identitetga 
asoslanadi. Demak, axloqiy qadriyatlar tizimi milliy madaniyatdan ozuqa olgan holda umuminsoniy tamoyillar 
bilan uyg‘unlashganda barqaror natija beradi.

TADQIQOT METODOLOGIYASI
Tadqiqotda shaxsga yo‘naltirilgan, tizimli va madaniy-tarixiy yondashuvlar asos qilib olindi. Shaxsga 

yo‘naltirilgan yondashuv orqali bola axloqiy qadriyatlarni o‘z hayotiy tajribasiga singdirgan faol subyekt sifatida 
o‘rganildi. V. Vygotskiyning madaniy-tarixiy nazariyasiga ko‘ra, axloqiy ong va xulq-atvor ijtimoiy tajriba orqali 
o‘zlashtiriladi, ya’ni bola jamiyatdagi muloqot va faoliyat jarayonida axloqiy me’yorlarni o‘rganadi [7]. Tizimli 
yondashuvda esa bola shaxsini oila, maktab va ijtimoiy muhit bilan o‘zaro ta’sirda tahlil qilish nazarda tutiladi. 
Tadqiqotda empirik kuzatuv, so‘rovnoma, suhbat, hamda pedagogik eksperiment usullari qo‘llanildi. Ushbu 
metodlar orqali o‘quvchilarning axloqiy qadriyatlarga nisbatan munosabati, ularni anglash darajasi va xulqiy 
namoyonlari o‘rganildi.

Natijada, tadqiqot metodologiyasi milliy qadriyatlar (hurmat, halollik, vatanparvarlik, mehnatsevarlik) va 
umuminsoniy tamoyillar (erkinlik, tenglik, bag‘rikenglik, mas’uliyat) o‘rtasidagi uzviy bog‘liqlikni empirik jihatdan 
aniqlashga qaratildi. Bu esa bolalarda axloqiy qadriyatlarni shakllantirish jarayonini kompleks tarzda tushunti-
rish imkonini beradi.

TAHLIL VA NATIJALAR
Milliy tamoyillar xalqimizning qadimiy tarixiy tajribasi, madaniyati va urf-odatlariga asoslanadi. Ular shaxsda 

milliy o‘zlikni anglash, Vatanga muhabbat, oila va jamiyatga sadoqat kabi fazilatlarni shakllantirishga xizmat 
qiladi. Milliy tamoyillar quyidagilardan iborat:

•	 milliy o‘zlikni anglash tamoyili – bolada o‘z millatining qadriyatlari, tili, madaniyati va tarixi bilan faxrlanish 
hissini kuchaytiradi;

•	 oila va mahalla qadriyatlariga tayanish – bola tarbiyasida oila va mahalla muhitining ijobiy ta’sirini oshiradi;

•	 milliy urf-odat va an’analarni e’zozlash – mehmondo‘stlik, kattalarga hurmat, halollik, sabr-toqat, mehr-
oqibat kabi fazilatlarni shakllantiradi;

•	 ma’naviy merosni davom ettirish – buyuk ajdodlarimiz merosi, xalq og‘zaki ijodi, milliy adabiyot va san’at 
orqali axloqiy tarbiya berish imkonini yaratadi.

Milliy qadriyatlar bolani o‘z ildiziga, o‘z xalqiga mehr bilan qarashga o‘rgatadi. Bu esa uning shaxs sifatida 
barkamol bo‘lib yetishishida mustahkam poydevor vazifasini bajaradi. 

Umuminsoniy tamoyillar esa butun insoniyat tomonidan e’tirof etilgan axloqiy me’yor va qadriyatlarga 
asoslanadi. Ular millat va dinidan qat’i nazar, barcha insonlar uchun umumiy ahamiyatga ega bo‘lgan qadriyat-
lardir. Asosiy umuminsoniy tamoyillar quyidagilardir:

•	 insonparvarlik – har bir insonning sha’ni va or-nomusini hurmat qilish, boshqalarga mehr bilan munosa-
batda bo‘lish;

•	 adolat va tenglik – jamiyatda adolat tamoyiliga amal qilish, boshqalar huquqlarini tan olish;

•	 tinchliksevarlik – boshqa millat va madaniyatlarga hurmat bilan qarash, murosaga tayyorlik;

•	 mas’uliyat va burch hissi – o‘z xatti-harakatlari uchun javobgarlikni his etish, jamiyat oldida burchni ado 
etish.

Umuminsoniy qadriyatlar yosh avlodni global dunyoqarashga ega, tolerant va mas’uliyatli inson sifatida 
voyaga yetishiga xizmat qiladi. Bolalarda axloqiy qadriyatlarni shakllantirishda milliy va umuminsoniy tamoyillar 
bir-birini to‘ldiruvchi tizim sifatida qaralishi zarur. Milliy qadriyatlar shaxsning o‘zligini belgilasa, umuminsoniy 
qadriyatlar uni butun insoniyat bilan uyg‘unlashtiradi. Masalan, o‘zbek xalqiga xos mehmondo‘stlik, saxovat va 
halollik kabi fazilatlar umuminsoniy qadriyatlardagi mehr-oqibat, insonparvarlik va adolat tamoyillariga uyg‘un 
keladi. Shu bois pedagogik jarayonda bu ikki yo‘nalishni uyg‘unlashtirish, tarbiyaviy faoliyatni oila, maktab va 
mahalla hamkorligida yo‘lga qo‘yish muhim ahamiyat kasb etadi.

XULOSA
Bolalarda axloqiy qadriyatlarni shakllantirish jarayoni murakkab va izchil pedagogik jarayondir. Unda milliy 

tamoyillar orqali shaxsda o‘zlikni anglash, milliy g‘urur va vatanparvarlik tuyg‘usi kuchaysa, umuminsoniy 
tamoyillar yordamida insonparvarlik, bag‘rikenglik va adolatga intilish sifatlari rivojlanadi. Demak, zamonaviy 
ta’lim-tarbiya tizimi bolalarda axloqiy qadriyatlarni shakllantirishda milliy va umuminsoniy tamoyillarni uyg‘un 
holda qo‘llashni asosiy yo‘nalishlardan biri sifatida qarashi lozim.

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

411

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

2025. №11

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


